
 

  

Skýrsla Tækninefndar kvenna í áhaldafimleikum 
Starfsárið 2017 - 2018 
 
Nefndina skipuðu: 
Berglind Pétursdóttir formaður,  
Auður Ólafsdóttir,   
Hlín Bjarnadóttir,  
Ragna Þyri Ragnarsdóttir  
Sandra Dögg Árnadóttir 
 

Almenn störf nefndarinnar 
Helstu verkefni nefndarinnar var að uppfæra innhald og kröfur móta, dómaramál, dómara skipulag á 
mótum,  koma að mótaskipulagi með starfsmanni FSÍ og nýr Íslenskur Fimleikastigi.  
Stefna nefndarinnar var eins og áður að hafa mótshluta stutta, að tímaplan stæðist, bæta gæði og 
umgjörð móta. 
Umgjörð móta hefur tekur framförum og erum við á heildina litið með gott mótahald.  
Áhaldafimleikar eru íþrótt þar sem margir þættir, smáir og stórir skipta máli  til að ná árangri og það 
á einnig við um mótahald.  Enn vantar þó á að gera mótin áhorfendavænni. 
Einkunnakerfið score.sporteventsystems.se og tölvuskjáir sem sýna einkunnir við áhöldin hafa bætt 
ásýnd móta til muna. Mikilvægt er að uppsetning og innsláttur í tölvukerfið sé vel unnið svo allir 
keppendur fái sína einkunn í lok móts.  
 

Kröfur móta 
Kröfur móta eru uppfærðar fyrir hvert keppnistímabil. Þar kemur fram m.a. keppnisreglur og 
aldurshópar fyrir hvert mót. Á síðasta móti vetrarins var kvennaflokki skipt upp í tvo aldurshópa, 16-
17 ára og 18 ára og eldri. Markmiðið var að gefa fleirum tækifæri og að skipting aldurshópsins gæti 
verið hvatning til keppenda. Reyndist sú skipting mjög vel . 
Í unglinga- og stúlknaflokki í frjálsum æfingum á Haustmóti, Íslandsmeistaramóti og GK meistaramóti 
ǾŀǊ ƪŜǇǇǘ ƳŜś ǎǾƻƪǀƭƭǳśǳƳ άǘǾǀŦǀƭŘǳƳ ǎŞǊƪǊǀŦǳƳέΦ {ǵ ƪŜǇǇƴƛǎǊŜƎƭŀ ƘŜŦǳǊ ȇǘǘ ǳƴŘƛǊ ŦǊŀƳŦŀǊƛǊ ƘƧł 
okkar keppendum og fleiri keppendur eru farnir að uppfylla sérkröfur á áhöldunum. 
 

Dómaramál 
Dómaranámskeið var haldið í september 2017, fyrir bæði E og D dómararéttindi. 
Alls útskrifuðust 24 með E dómararéttindi og 9 með D dómararéttindi. 
Nýjar dómarareglur tóku gildi í janúar 2017. Í janúar 2017 var haldið dómaranámskeið í nýju 
reglunum en fyrri dómararéttindi runnu út í lok mótatímabilsins á vorönn 2017. 
Á námskeiðinu í janúar luku 14 D dómararéttindum og 18 E dómararéttindum.  
 
Tækninefndin stóð fyrir dómarafundum fyrir hvern mótshluta á fimleikamótum FSÍ.  Þar var farið yfir 
áherslur og  útfærslur á dómarareglunum.   



 

  

Mönnun dómara á mót FSÍ er í höndum félagana sem taka þátt í viðkomandi móti. Enn er misbrestur 
á því hjá félögunum að útvega dómara á mót.  
Mikil vinna fer í hjá Tækninefnd að manna mótin fyrir þau félög sem ekki standa sig.  Félögin eru þó 
búin að taka sig á frá keppnistímabilinu 2016-2017. 
 
Það hefur gustað um fyrirkomulag dómaragreiðslna á keppnistímabilinu sem hefur valdið leiðindum 
og sumir dómarar orðið fráhverfir dómgæslu.  
Reynsla og þekking dómarar er mikilvæg greininni og að fimleikamótin gangi snuðrulaust fyrir sig. 
Fimleikadómarafélag Íslands (FDFÍ) var stofnað í febrúar 2018 en hlutverk þess er m.a. að gæta 
hagsmuna dómara. Í stjórn eru fulltrúar frá áhaldafimleikum karla og kvenna og frá hópfimleikum. 
Formaður er Fanney Magnúsdóttir, meðstjórnendur eru Anton Þórólfsson, Daði Snær Pálsson, 
Sigurbjörg Fjölnisdóttir, Andrea Dan Árnadóttir, Ragna Þyri Ragnarsdóttir og Íris Björk Hafsteinsdóttir 
 
  

 
 
Stjórn Fimleikadómarafélag Íslands 
 
 

Fimleikastiginn 
Keppt var eftir nýjum Íslenskum Fimleikastiga frá og með Haustmóti 2017.  Fimleikastiginn er 
uppfærður á fjögurra ára fresti þegar alþjóðlegu keppnis og mótareglurnar eru endurskoðaðar sem 
gerist eftir hverja Ólympíuleika.  
Íslenski Fimleikastiginn er að koma út í níunda sinn en sá fyrsti kom út árið 1985. 
Fimleikastiginn er áfram byggður upp á átta þrepum . Fimm þrep eru ætluð til keppni á FSÍ og 
innanfélagsmótum og þrjú neðstu þrepin  eru  skylduæfingar sem eru ætluð fyrir iðkendur sem eru 
að taka sín fyrstu skref í íþróttinni. 



 

  

Mikla vinnu er búið að leggja í Fimleikastigann, sérstaklega dómgæsluhlutann. Mótin í 
Fimleikastiganum hafa gengið mjög vel og dómarar á mótum vetrarins eiga þakkir skilið fyrir vel 
unnin störf og ábendingar.  
Tækninefnd kvenna vill þakka öllum sem lögðu sitt að mörkum í vinnslu Fimleikastigans. 
Í Fimleikastiganum er gert ráð fyrir að keppendur fái viðurkenningu þegar þrepi er náð. Mikilvægt er 
að fleiri en þeir sem lenda á verðlaunapalli fái viðurkenningu fyrir árangur.  
Viðurkenning að hafa náð þrepi er hvatning og ýtir undir einstaklingsmetnað. 
Í nýja Fimleikastiganum er opnað fyrir að keppendur geti keppt í fleiri en einu þrepi á tímabilinu. 
Með því er verið að ýta undir að keppendur stoppi ekki of lengi í ákveðnu þrepi og hafi 
keppnisæfingar við hæfi. Keppnisæfingar undir getu keppandans er ekki hvetjandi til lengdar. 
 

Þakkir 
Tækninefnd kvenna vill þakka fimleikafólki samstarfið og dómurum fyrir þeirra framlag til íslenskra 
fimleika. 
 
F.h Tækninefnd kvenna í áhaldafimleikum 2017-2018 
Berglind Pétursdóttir 
 
 
 

 
 
Dómarar á Íslandsmeistaramótinu 2018 
  



 

  

Skýrsla tækninefndar karla í áhaldafimleikum 
Starfsárið 2017 - 2018 
Á þingi Fimleikasambands Íslands, 29. apríl 2017, var Anton Heiðar Þórólfsson kjörinn formaður 
tækninefndar karla í áhaldafimleikum (TK). 
 

Starfsskipan innan nefndarinnar 
 
Anton Heiðar Þórólfsson - Formaður 
Sigurður Hrafn Pétursson - Varaformaður 
Axel Ólafur Þórhannesson - meðlimur 
Daði Snær Pálsson - meðlimur 
Zoltan - meðlimur 
 

Sigurður, Axel, Zoltan og Daði buðu sig fram til áframhaldandi starfa fyrir nefndina frá síðasta 
tímabili. Zoltan hætti í nefndinni í mars 2018. 
 

Almenn störf nefndarinnar 
Almenn störf voru unnin samkvæmt starfslýsingu tækninefnda. Nefndin hjálpaði skrifstofu við 
undirbúning móta og skipulag á dómaraplönum fyrir mót innanlands. Nefndin fundaði á netinu í 
gegnum facebook Google Drive, http://drive.google.com til að geyma skjöl og halda utan um 
verkefni. Öll mótaskipulög eru einnig geymd á Drive til að fylgjast með því hversu virkir dómarar eru í 
verkefnum FSÍ. Fundargerðir voru fáar en eru til staðar á heimasíðu FSÍ.  
 
Undirnefnd TK, kölluð landsliðsnefnd vann áfram frá síðasta tímabili. Hennar verkefni er að ákveða 
hverjir muni taka þátt í landsliðsverkefnum hverju sinni. Nefndina skipa Anton, Daði, Sigurður og 
Róbert Kristmannsson landsliðsþjálfari.  
 

Íslenski fimleikastiginn 
Nefnd um Íslenska Fimleikastigann hélt 2 vinnufundi með þjálfurum og dómurum. Þar fengu þjálfarar 
og dómarar að koma sínum skoðunum á framfæri og ræða málin og á endanum komst fólk að 
sameiginlegri niðurstöðu um æfingaval í fimleikastigann. Breytingar voru gerðar á drögunum eftir 
þessa vinnufundi og útkoman var gefin út og kynnt á Samráðsfundi þjálfara 30.sept 2017.  
Keppt var eftir reglum nýja Fimleikastigans á mótum tímabilsins og ábendingar eftir mótin voru 
teknar til skoðunar og uppfærð útgáfa var gefin út 28.des 2017.  
Nýtt útgáfunúmer er notað á stigann í þetta skiptið, en þetta er í áttunda skipti sem íslenski 
fimleikastiginn er gefinn út. Fyrsta útgáfa af áttunda stiganum var gefin út árið 2017 og hlaut hann 
því útgáfunúmerið 8.2017.1 og uppfærslan fékk svo útgáfunúmerið 8.2017.2. Næsta útgáfa verður 
því með útgáfunúmerið 8.2018.1.  
Nefndin útbjó dómarablað þar sem dómarar merktu við hvaða æfingar voru gerðar. Þau dómarablöð 
nýttust dómurum vel á mótunum þegar þjálfarar spurðust fyrir um D einkunina. Í mótslok tók 
formaður nefndarinnar þær saman og vann uppúr þeim útreikninga á því hvaða æfingar það voru 

http://drive.google.com/


 

  

sem oftast var sleppt eða voru dæmdar ógildar. Þeir útreikningar verða svo notaðir við uppfærslu á 
stiganum eftir næsta tímabil.  
 

Dómaramál 
Dómarahópurinn okkar hefur stækkað frá fyrri árum vegna nokkurra námskeiða sem voru haldin á 
seinasta tímabili. Það hefur gengið ágætlega að manna mót en sum félög hafa ekki verið að standa 
skil og þá lendir það á TK að leita uppi dómara. Það þarf væntanlega að halda eitt námskeið enn í 
haust en í sumar væri gott að athuga hvort áhugi væri fyrir því.  
 
Guðmundur Brynjólfsson var hækkaður upp í Category 2 vegna reynslu og menntunar í þjálfun.  
 
Daða Snæ Pálssyni var boðið á Ólympíuleika ungmenna í Buenos Aires, Argentínu næsta haust en 
það er mikill heiður fyrir íslenska fimleika. Honum var boðið vegna gríðarlega hárra einkunna á 
alþjóðlegu dómaraprófi í fyrra.  
 
Fimleikadómarafélag Íslands var stofnað 26. febrúar, 2018. Meðlimir TK voru á staðnum, Daði kosinn 

í stjórn og Anton sem varamaður. Félagið á að halda utan um réttindi og kjör fimleikadómara.  
 

 
Björn Magnús Tómasson ásamt norskum samdómarar á Heimsbikarmóti í Ungverjalandi 

 

 

Skipulagning móta 
Starfsfólk skrifstofu FSÍ vann skipulag á mótum í samstarfi við það félag sem sá um mótið hvert skipti. 
TK er skrifstofu til halds og trausts við skipulagningu og við skiptum þeirri ábyrgð á milli manna. 
Tengiliður TK við skrifstofu sá þá um að hjálpa til við að móta skipulagið, setja upp dómaraplön og 
tilnefna yfirdómara á mótið. Mótshlutar í áhaldafimleikum karla stóðust að mestu tímaplön.  
 



 

  

Verkefni 
Tímabilið er maí 2017 - ágúst 2018. Farið verður yfir þáttöku Íslands á alþjóðlegum mótum. 

2017 
EYOF 23. - 30. júlí, Györ, Ungverjalandi 

Ísland sendi junior lið til þátttöku.  Dómari á mótinu var Anton Heiðar Þórólfsson. 

Heimsbikarmót 8. -10. september, Ungverjalandi 

Ísland sendi einstaklinga til þátttöku. Dómari á mótinu var Björn Magnús Tómasson. 

Heimsmeistaramót 2. - 8. október, Montreal, Kanada 

Ísland sendi tvo fjölþrautarmenn til þáttöku, Jón Sigurð Gunnarsson og Valgarð Reinhardsson. 
Dómari á mótinu var Björn Magnús Tómasson. 

Norður Evrópumót, 21. - 22. október, Færeyjum 

Ísland sendi lið til þátttöku. Dómarar voru Andri Wilberg Orrason og Sigurður Hrafn Pétursson.  

2018 
Berlin Cup 19. - 22. apríl 

Ísland sendi lið til keppni. Dómari á mótinu var Guðmundur Brynjólfsson.  

Næstu mót á þessu tímabili samkvæmt mótaskrá 

Norðurlandamót junior og senior, 28. júní - 1. júlí, Danmörku 

Það fer lið í báðum keppnum og dómarar verða Björn, Sigurður og Andri.  

Evrópumót junior og senior, 1. - 5. ágúst, Glasgow 

Tveir til þrír einstaklingar munu keppa fyrir Íslands hönd í senior flokki og junior lið. Dómarar verða 
Björn og Sigurður.  

Næstu mót á tímabilinu 2018 ς 2019 
Árið 2018 munu eftirfarandi mót verða haldin og við stefnum á þátttöku í:  

¶ Heimsmeistaramót í Quatar 25. Október -3. nóvember 
¶ Youth Olympics, Buenos Aires, Argentínu 

 
Árið 2019 munu eftirfarandi mót verða haldin:  
¶ Berlin Cup 
¶ Evrópumót 



 

  

Árið 2019 munum við þurfa að fara á fleiri Heimsbikarmót en hingað til hefur verið gert. Ástæðan er 
sú að Valgarð Reinhardsson stefnir á að komast á Ólympíuleikana í Tókýó árið 2020 og til þess að ná 
þeim árangri þarf að taka þátt í mörgum Heimsbikarmótum. Það er ekki enn búið að taka endanlega 
ákvörðun um hvaða mót verða fyrir valinu.  
 

Þakkir 
Tækninefnd karla þakkar nefndarfólki í tækninefnd í áhaldfimleikum kvenna FSÍ og fræðslunefnd FSÍ 
sem og starfsfólki skrifstofu fyrir gott samstarf. 
Nefndin vill að lokum koma fram þökkum til allra þeirra sem lögðu henni lið á tímabilinu, en góð 
samskipti og samvinna aðildarfélaga og starfsfólks skrifstofu við nefndir FSÍ er lykillinn að farsælu 
starfi hreyfingarinnar. 
Formaður þakkar nefndarmönnum samstarfið þetta tímabil. 
 
Fyrir hönd tækninefndar karla í áhaldafimleikum FSÍ 
 
Anton Heiðar Þórólfsson 
  



 

  

Skýrsla tækninefndar í hópfimleikum 
Starfsárið 2017 - 2018 
 
Nefndina skipuðu: 
Bergþóra Kristín Ingvarsdóttir, formaður 
Tanja Birgisdóttir, varaformaður 
Ragnar Magnús Þorsteinsson, ritari 
Aníta Líf Aradóttir 
Kristinn Þór Guðlaugsson 

 

Almenn störf nefndarinnar 
Stærsta verkefni THF þennan veturinn var að endurnýja reglurnar sem keppt er eftir í yngri flokkum á 
Íslandi og í stökkfimi. Fundað var lengi, rætt og rökrætt, þar til komist var að niðurstöðu sem var talið 
að myndi verða fimleikum á Íslandi til framdráttar. Þá var menntun dómara yfirgripsmikið mál, en að 
öðru leiti var óvenjulega lítið af undanþáguóskum og ekki mikið um stór mál eða vandamál í vetur og 
samstarf okkar var gott. 
 

Keppnisreglur 
Síðastliðið haust gaf UEG út nýjar keppnisreglur í hópfimleikum. Að vanda eru reglurnar hugsaðar 
fyrir keppni á Evrópumóti og því var lagst yfir það að aðlaga þær að íslenskum keppnisreglum. 
Ákveðið var að breyta aðeins þeim undanþágum sem höfðu verið og bæta einhverjum við og úr varð 
37 blaðsíðna viðbótahefti við reglurnar, með undanþágum fyrir yngri flokka. Með þessum 
undanþágum gefum við fleiri keppendum færi á að keppa, liðin geta keppt með auðveldari stökk án 
þess að fá frádrátt fyrir, frádráttur fyrir móttöku þjálfara er ekki eins dýr og ella og liðin eru nú dæmd 
út frá 4,0 í samsetningu, en ekki 2,0 líkt og áður hefur verið gert. Sá punktur getur munað miklu í því 
að skera úr á milli liða. Strax eftir fyrsta mót sáum við nokkra punkta sem þurfti að laga eða 
samræma á milli flokka og því voru reglurnar uppfærðar núna í mars. Reglurnar eru nokkuð skýrar og 
dómarar og þjálfarar eiga auðvelt með að tileinka sér þær. 

 

Áfram var haldið með deildaskiptingu og náðum við sem dæmi að fylla D-deild í 4. flokki og C-deild í 
3. flokku, sem er frábær árangur og það er ljóst að ekkert lát er á því hvað fimleikar eru að stækka á 
Íslandi. Strákaliðum er einnig að fjölga, sem er mikið gleðiefni! 

 
Stökkfimi 
Haustmót í Stökkfimi sem haldið var upp á Skaganum var seinasta mótið sem keyrt var eftir gömlu 
reglunum. Ákveðið var að tími var kominn á breytingar í Stökkfimi, bæði til að gera keppnisgreinina 
áhorfendavænni sem og laða að fleiri lið þá sérstaklega lið utan af landi. Skipuð var stökkfiminefnd 
og var Ragnar Magnús Þorsteinsson í forsvari fyrir þá nefnd en aðrir nefndarmeðlimir voru Þórdís 
Þöll Þráinsdóttir og Erla Ormarsdóttir.  



 

  

Þær breytingar voru gerðar á keppnisfyrirkomualagi að keppni var færð nær því sem þekkist í 
hópfimleikum. Nú er Stökkfimi einungis liðakeppni, en hvert lið skiptar 4-7 liðsmenn og hægt er að 
skrá kvenna, karla og blandað lið. Keppni fer fram á straumi, þar sem liðsmenn framkvæma stökk sín 
á eftir hver öðrum við tónlist líkt og í hópfimleikum. Lágmarks fjöldi í umferð er 4 í stað 6. Keppt er á 
trampólíni og dýnu og þar sem ekki er keppt í dansi þarf ekki jafnmarga liðsmenn líkt og í 
hópfimleikum. Settar voru upp 3 deildir, A, B og C og sett var ákveðið erfiðleikaþak á æfingar í hverri 
deild. Boðið var upp á talsvert léttar æfingar í C-deild þar sem lið sem ekki geta uppfyllt stökk kröfur í 
hópfimleikum geta fundið sér keppnisgrundvöll, og var það okkar upplifun að með þessu væri verið 
að stækka fimleika á Íslandi og  stuðla að markmiðinu Fimleikar fyrir Alla.  
Félög sem hafa áður ekki eða ekki mikið keppt á mótum áður á vegum FSÍ sendu lið til keppni í 
Stökkfimi og má þar nefna: Rán í Vestmanneyjum, Hella, Dímon, Hamar og Bolungarvík. Þetta er 
mikið fagnaðarefni að fleiri félög séu að senda lið til keppni.  
Fyrsta mót í nýjum reglum var Bikarmót sem haldið var í Mosfellsbæ, og annað mót var Íslandsmót 
sem Fjölnir sá um. Bæði mót heppnuðust vel. Þegar reglur eru skrifaðar frá grunni þá er að sjálfsögðu 
margt sem þarf að laga og er það eitthvað sem þarf að gera fyrir keppnistímabilið 2018-2019.  
Almenn ánægja hefur verið með nýtt keppnisfyrirkomulag og vonumst við eftir því að hægt sé að 
þróa þessa grein enn frekar á komandi árum.  

 

Dómaranámskeið 
Í kjölfar nýrra reglna var þörf á endurnýjun á dómararéttindum. Í október héldu Bergþóra Kristín 
Ingvarsdóttir og Olga Bjarnadóttir til Prag og tóku þar alþjóðlegt próf í dómgæslu. Í nóvember fóru 
fimm dómarar í viðbót til Lund í Svíþjóð, Auður Ingimundardóttir, Ágústa Dan Árnadóttir, Íris 
Svavarsdóttir, Tanja Leifsdóttir og Yrsa Ívarsdóttir. Nú í maí voru seinustu tvær sendar á námskeið í 
Tallin í Eistlandi, þær Helga Svana Ólafsdóttir og Hrefna Þorbjörg Hákonardóttir. Við eigum því nú 9 
alþjóðlega dómara, sem er frábært fyrir Ísland. Í janúar voru námskeið kennd fyrir dómara hér heim. 
3 námskeið voru haldin, 1 í Reykjavík, 1 í Keflavík og 1 á Egilsstöðum.  Námskeiðið í Reykjavík var fyrir 
þá dómara sem voru að endurnýja réttindi sín og sáu Bergþóra Kristín og Olga Bjarnadóttir, um 
kennsluna. Alls sátu 29 dómarar námskeiðið, en námskeiðið var frá miðvikudegi til sunnudags, alls 
33,5 klukkustundir og því mikil vinna sem dómararnir lögðu á sig. Alls voru 10 próf sem að 
dómararnir tóku, bæði bókleg og verkleg. Námskeiðið í Keflavík var sett upp með sama sniði en á því 
námskeiði voru einungis nýir dómarar, sem höfðu aldrei dæmt áður. Íris Svavarsdóttir og Yrsa 
Ívarsdóttir, alþjóðlegir dómarar, sáu um kennsluna í Keflavík en alls voru 48 sem sátu það námskeið. 
Á Egilsstöðum hittust fyrir dómarar frá Akureyri, Egilsstöðum og Höfn, bæði nýir og gamlir. 
Námskeiðið var kennt á 4 dögum og sáu Bergþóra Kristín og Íris um kennsluna. Alls sátu 15 dómarar 
námskeiðið.  
Eftir þessi námskeið voru 72 dómarar sem útskrifuðust með réttindi til dómgæslu á Íslandi. 



 

  

 
Frá dómaranámskeiðinu sem haldið var í Reykjavík 
 

Innlend hópfimleikamót 
8 hópfimleikamót voru haldin á tímabilinu, 2 á haustönn og 6 á vorönn. 
Líkt og í fyrra var keppni í yngriflokkum skipt upp á helgar því voru haldin 2 haustmót og 2 Íslandsmót 
unglinga ásamt því að 1. og 2. flokkur kepptu á WOW bikarmóti fullorðinna í stað Bikarmóts 
unglinga. Einni keppti A-deild 1. flokks á Toppmóti, þar sem það var úrtökumót fyrir 
Norðurlandamóti unglinga. 

             
Haustmót fyrir 4. og 3. flokk var haldið í Sjtörnunni í nóvember og helgina eftir var keppt í 2. flokki, 1. 
flokki A og B og Meistaraflokki B og var það mót á Selfossi. Mótin gengu vel fyrir sig og um 1000 
keppendur sýndu listir sínar. 
             
Fyrsta mót vorannar var Toppmót í hópfimleikum sem fram fór í Aftureldingu í febrúar. Keppt var í 
meistaraflokki og mætti eitt kvennalið, eitt blandað lið og eitt karlalið til keppni. Einnig var þetta mót 
annað af tveim mótum sem taldi til stiga til að komast inn á Norðurlandamót unglinga sem haldið var 
í apríl. Það voru 4 lið kvennalið sem skráð voru til leiks þar og eitt karlalið  
Helgina eftir var haldið Bikarmót unglinga á Selfossi, þar sem lið í 5.-3. flokki kepptu ásamt karla 
flokkum yngri og eldri. Mótið gekk mjög vel fyrir sig. 
             
Bikarmót fullorðinna fór fram í Ásgarði í mars. Þar kepptu 2. flokkur, 1. flokkur A og B ásamt 
meistaraflokki A og B. Mótið gekk mjög vel og var síðasti hluti mótsins, 1.flokkur A og 
meistaraflokkur A, sýndur í beinni útsendingu í sjónvarpi. Þetta mót var annað mótið sem taldi til 
stiga fyrir Norðurlandamót unglinga og kom þar í ljós að Stjarnan kvk, Gerpla kvk og Stjarnan kk 
hefðu unnið sér inn keppnisrétt á Norðurlandamóti unglinga í Finnlandi. 
 
Í byrjun apríl fór svo Íslandsmót fullorðinna fara fram í Laugardalshöll og var það einnig sýnt í beinni 
útsendingu og sett upp stór og flott Íslandsmótshelgi líkt og gert var í fyrra og gekk það mjög vel og 



 

  

vakti mikla lukku og aðdáun áhorfenda. Þá var Íslandsmóti unglinga tvískipt, 2.flokkur og 1.flokkur A 
og B kepptu á Akranesi í maí og helgina eftir það keppa 5.-3. flokkur ásamt karlaflokkum yngri og 
eldri á Egilsstöðum.  
 

Úrtökumót fyrir NM Unglinga  
Ákveðið var að 2 mót myndu gilda sem úrtökumót fyrir NM Unglinga í hópfimleikum sem fram fór í 
Apríl í Finnlandi. Þau mót voru Toppmót og WOW ς Bikarmót. 2 lið í hverjum flokki höfðu möguleika 
á að vinna sér rétt til að fara fyrir Íslands hönd á mótið. Það voru Gerpla og Stjarnan sem tryggðu sér 
rétt til keppni á mótinu í kvennaflokki og drengjalið Stjörnunar var fulltrúi okkar í drengjaflokki.  

 

Erlend mót  
Norðurlandamót fullorðina fór fram í Lundi í Svíþjóð í 11. nóvember.  Það voru 5 lið sem fóru frá 
Íslandi, Gerpla og Stjarnan í kvennaflokki og gerði Stjarnan sér litið fyrir og varði titilinn síðan fyrir 
tveim árum, en Gerpla endaði í 6 sæti. Í flokki blandaðra liða áttum við einnig tvö lið, Gerpla endaði 
þar í 4 sæti og Stjarnan í 8.sæti og svo áttum eitt lið í karlaflokki og varð karlalið Gerplu í 7.sæti. 
 
Norðurlandamót unglinga var haldið 14. apríl í Finnlandi. Ísland átti 3 lið á þessu móti. Gerpla og 
Stjarnan kepptu í stúlknaflokki og Gerpla endaði þar í 4.sæti og Stjarnan endaði í 5.sæti. Strákarnir 
frá Stjörnunni kepptu  í drengjaflokk og enduðu í 7.sæti.  
 

 
 



 

  

EM 2018 
EM 2018 fer fram í Portúgal og er undirbúningar fyrir verkefnið komið langt á veg. Yfirþjálfarar 
verkefnisins eru reynsluboltarnir Björn Björnsson og Hrefna Hákonardóttir. Verkefnastjóri EM 2018 
er Íris Mist Magnúsdóttir og kemur afreksstjóri fimleikasambandsins Kristín Hálfdánardóttir að 
verkefninu. Fyrsta verkefni var að ráða þjálfara á lið Íslands. Stefnt var að þátttöku 5 liða og var 
forgangsröðun í samræmi við afreksstefnu fimleikasambandsins. Stefnt var að þátttöku kvenna, karla 
og blandaðsliðs fullorðinna. Stúlkna og blandaðsliðs unglinga. Þjálfarar á liðinum 5 voru ráðnir 
eftirfarandi: 

 
Kvennalið: 
Ásta Þyrí Emilsdóttir 
Bjarni Gíslason 
Karen Sif Viktorsdóttir 

 
Blandað lið fullorðinna: 
Tanja Birgisdóttir 
Magnús Óli Sigurðsson 
Yrsa Ívarsdóttir   (Inga Valdís Tómasdóttir) 

 
Yrsa Ívarsdóttir sá sér ekki fært að sinna verkefninu að fullu. En mun koma að EM 2018 þar sem hún 
lauk alþjóðlegu dómaraprófi með glæsibrag og mun sinna dómgæslu á EM. Í hennar stað kom Inga 
Valdís Tómasdóttir sem hafði áður verið ráðin sem aðstoðar yfirþjálfari á verkefnið. En mun þess í 
stað vera dansþjálfari blandaðs liðs unglinga. Inga Valdís var með blandað lið unglinga 2016 en það 
lið varð Evrópumeistari í dansi.  

 
Stúlknalið: 
Katrín Pétursdóttir 
Jónas Valgeirsson 
Þorgeir Ívarsson 

 
Blandað lið unglinga: 
Aníta Líf Aradóttir   (Þórarinn Reynir Valgeirsson) 
Björk Guðmundsdóttir 
Ragnar Magnús Þorsteinsson 

 
Aníta Líf Aradóttir sá sér ekki fært að sinna verkefninu að fullu. En hún mun í haust taka að sér 
þjálfun á Egilsstöðum og halda áfram þeirri flottu uppbyggingu sem hefur verið í gangi þar. Í stað 
hennar kemur Þórarinn Reynir Valgeirsson, Þórarinn var þjálfari blandað liðs unglinga 2016 og 
blandaðs liðs fullorðinna 2014 og því er hann algjör reynslubolti í faginu. 

 
Því miður náðist ekki í lið fullorðinna karla og því var hætt við þátttöku þeirra. 



 

  

Aðrir sem koma að verkefninu í vetur eru: 
Bergþóra Kristín Ingvarsdóttir, formaður digital teymis -  ráðgjöf varðandi reglur og fleira 
Helga Svana Ólafsdóttir, digital teymi 
Sólveig Jónsdóttir, digital teymi 
Hafrún Kristjándssóttir, íþróttasálfræðingur 
Kristín Gísladóttir, sjúkraþjálfari 

 
Skipulagi landsliðsins hefur verið breytt frá því sem áður var. Áður æfði landsliðið frá því hópur var 
tilkynntur sem lið og voru því félagsæfingar, sér í lagi í meistaraflokki mjög takamarkaðar fyrir þá sem 
ekki komust í landslið. Þar sem markmið þessa verkefnis er að styrkja íslenska fimleika var ákveðið að 
breyta þessu. Núna mun landsliðið æfa tvisvar í viku, eina stökkæfingu og eina dansæfingu, einnig 
munu vera teknar æfingahelgar þar sem æft er frá fimmtudegi til sunnudags. Allar aðrar æfingar 
munu iðkendur æfa í félögunum sínum. Þetta nýja skipulag á að verða til þess að ekki jafn mikil 
röskun verði á starfi félaganna.  
 
Úrtökuæfingar fyrir EM 2018 verkefnið voru haldnar í október og nóvember. Í desember var 
úrvalshópur tilkynntur og haldnar voru úrvalshópaæfingar í janúar og apríl. Í kringum fyrri 
úrvalshópaæfinguna fengu iðkendurnir fyrirlestur varðandi hugarþjálfun í íþróttum og 
markmiðasetningu sem og næringarfræði.  Út frá þessum æfingum, sem og mótum vetrarins munu 
landsliðsþjálfarar setja saman landsliðshóp. Vinna við það er í gangi þegar þetta er skrifað.  

 
Strákaæfingar ς hæfileikamótun FSÍ 

Haldnar hafa verið haldnar tvær æfingar fyrir drengi fædda 2007 og fyrr á þessu ári, en verkefnið 
hefur breyst úr strákaæfingum sem THF kom af stað fyrir 2 árum síðan og breyst í hæfileikamótun 
FSÍ. Fyrri æfingin fór fram þann 25. mars í Gerplu og sú seinni 29. apríl í Fjölni. Stefnt er að því að 
halda þriðju æfinguna þann 22.maí í Björk. Æfingarnar gengu mjög vel og var mikil ánægja bæði 
meðal iðkenda og þjálfara. Þeir þjálfarar sem sjá um skipulagningu æfinganna eru þau Marion Fennö 
Muyingo og Stefán Þór Friðrikson, þjálfarar strákanna hafa svo mætt með á æfingarnar og hjálpað til 
með að setja upp ahöld og aðstoðað við þjálfun. Aðsókn á þessar æfingar hefur verið góð en það 
hafa verið rúmlega þrjátíu strákar að mæta. Markmiðið er að halda áfram með þessar æfingar einu 
sinni í mánuði fram að EM og jafvel lengur ef þær ganga vel. Með þessum æfingum viljum við efla 
strákafimleika og fá þá til að æfa meira saman. 

 

Dómaraskipan 
Í haust var ákveðið að dómarar yrðu reiknaðir í hlutfalli við fjölda liða sem félög skiluðu inn. Það 
hefur gengið mjög vel og hafa félögin átt sérstaklega auðvelt með að finna dómara til að dæma fyrir 
sig eftir að nýja dómaranámskeiðið var haldið. 
 

Fjölmiðlar 
Keppnistímabilið 2017-2018 sýndu fjölmiðlar hópfimleikum mikinn áhuga og ber því að fagna. RÚV 
sýndi beint frá WOW Bikarmóti og einnig Íslandsmóti fullorðinna. Þessi mikla umfjöllun er gríðarlega 



 

  

mikilvæg fyrir íþróttina, hún eykur enn frekar áhugann á íþróttinni sem og iðkendur í greininni öðlast 
flottar fyrirmyndir.   
Þeir fjölmiðlar og fjölmiðlamenn sem sýna íþróttinni síaukinn áhuga fá þakkir fyrri flotta umfjöllun 
með von um enn betra og meira samstarf í framtíðinni.  

 

Breytingar varðandi þreföld heljarstökk 
Tækninefnd fékk ábendingar varðandi forkröfur og reglur um þreföld heljarstökk sem voru í gildi 
síðasta vetur. Nefndin breytti forkröfunum nokkuð mikið og kemur það mun betur út eins og þær 
eru núna. 
Okkur þykir mjög mikilvægt að iðkendur gangist undir þetta ferli til að sækja um að keppa með 
þreföld heljarstökk þar sem öryggi þeirra skiptir miklu máli. 

 

Breytingar sem við viljum sjá 
Fimleikar eru sístækkandi íþrótt og því fögnum við alltaf. Nú í vetur hafa mótin verið að springa af 
fjölda liða, þrátt fyrir að það séu ekki nema 2 ár síðan að við skiptum stærstu mótunum okkar upp á 
2 helgar. Fyrir næsta vetur þarf að skoða það hvernig best sé að finna lausn á keppnisfyrirkomulagi 
með þessum miklu fjölda liða og skoða hvort að það þurfi að breyta mótauppsetningum. Þá höfum 
við Ǿƻƴ ǳƳ ŀś ƴł ŀś ǎŜǘƧŀ ƛƴƴ ǎǘƽǊǘ ά²ƛƴƴŜǊǎ Ŧƛƴŀƭέ Ƴƽǘ Ɲ ƭƻƪ ǘƝƳŀōƛƭǎƛƴǎΣ ǈŀǊ ǎŜƳ ŀƭƭƛǊ ! ŦƭƻƪƪŀǊƴƛǊ 
okkar, óháð aldri, keppa á sama deginum í sannkallaðri fimleikaveislu. Við höfum alltaf brennandi 
áhuga á því að sjá fjölgun meistaraflokka og 1. flokka og viljum endilega fá málþing um hvernig best 
sé að standa að því. Þá finnst okkur mikilvægt að við höldum áfram að sýna að við séum ein flottasta 
íþrótt landsins og þróumst í takt við það sem er í gangi í fimleikum í Evrópu.  
Við óskum einnig eftir því að kæruferli á Íslandi verði tekið fastari tökum og munum koma með 
skýrar reglur varðandi kærur fyrir næsta haust. 
 

Þakkir 
Tækninefnd í hópfimleikum vill koma á framfæri þökkum til allra þjálfara, mótshaldara og dómara 
fyrir gott samstarf í vetur, þá sérstaklega á stóru mótunum okkar, þar sem allir unnu saman að því að 
láta allt ganga upp. Við erum ánægð með gott samstarf við Fimleikasamband Íslands, stjórn jafnt sem 
starfsmenn, í vetur og fyrir allar þær ábendingar og aðstoð sem okkur berst frá fimleikahreyfingunni. 
 
Fyrir hönd tækninefndar í hópfimleikum, 
Bergþóra Kristín Ingvarsdóttir 
  



 

  

Skýrsla fræðslunefndar FSÍ  
Starfsárið 2017 - 2018 
 
Nefndina skipuðu: 
Hlín Bjarnadóttir formaður 
Andrea Dan Árnadóttir 
Auður Vala Gunnarsdóttir 
Fanney Magnúsdóttir  
Stefanía Eyþórsdóttir 
 

Sagan 
Fræðslunefnd FSÍ var endurreist sem fagnefnd á þingi FSÍ árið 1998 og bættist í flóru annarra 
fagnefnda sambandsins. Nefndin hefur starfað samfleytt frá þeim tíma þar sem aðalverkefnið hefur 
verið að sinna fræðslumálum og byggja upp öflugt þjálfarakerfi í fimleikum samhliða 
Þjálfunarmenntunarkerfi ÍSÍ. Margir hafa starfað í nefndinni sem ávallt hefur verið skipuð fagfólki í 
þjálfunar- og kennslufræðum íþrótta og fimleika. Þau Guðmundur Brynjólfsson, Hlín Bjarnadóttir og 
Sesselja Jarvela hafa nánast starfað sleitulaust í eða með nefndinni og hafa meðal annarra komið að 
gerð námskráar, námsefnis og að kennslu á þessum tuttugu árum. 
Fyrir um einu og hálfu ári síðan réð FSÍ fræðslustjóra til starfa sem í samvinnu við fræðslunefnd ber 
ábyrgð á fræðslustarfi sambandsins. Á liðnu starfsári kom nefndin að ýmsum verkefnum hjá 
sambandinu og þar ber hæst að halda úti metnaðarfullri fræðsludagskrá og vinna að frekari þróun og 
uppbyggingu á þjálfaramenntunarkerfi FSÍ sem rekið er samhliða þjálfaramenntunarkerfi ÍSÍ. Kerfið á 
að mynda heildræna menntun til diplomanáms íþróttaþjálfara. Það er stefna ÍSÍ að sérsamböndin 
hafi umsjón með sérgreinahluta á stigi 1, 2 og 3 en ÍSÍ sjái um almennan hluta á stigi 1, 2 og 3 og 
menntun á stigi 4 og 5. 
 

Almenn störf 
Fræðslunefndin hefur haft mikið verk fyrir höndum að útvíkka þjálfarakerfið, endurmeta og þróa 
námskeið á stigi 1, 2 og 3. Námskrá á stigi 1 og 2 liggur fyrir og nú þegar er kennt eftir henni. Á 
starfsárinu voru tvö ný námskeið sett fram á stigi 2 þ.e. sérgreinahluti 2B hluti I og II alls 40 
kennslustundir. Uppbygging þjálfarakerfisins er sú að á stigi 1 miðar námsefni að mestu að 
almennum fimleikum, sérhæfing byrjar að hluta í verklegum tímum í sérgreinahlutum 1B og 1C. Á 
stigi 2 er verklegri kennslu gefið aukið rými í hverri grein þar sem meiri tíma er veitt í kennslu 
sérhæfðra fimleikaæfinga og undirbúnings þeirra og æfingar til að fyrirbyggja meiðsli.  
Markmiðið er að sambandið hafi sérhæft kennsluefni fyrir fimleikaþjálfara sem nýtist þeim beint í 
þjálfun út frá andlegum, félagslegum og líkamlegum þáttum. Getustig æfinga í verklegum tímum 
fylgir að mestu keppnisflokkum og ςþrepum í almennum, áhalda- og hópfimleikum sem tengjast 
þjálfaraskírteinum í Leyfiskerfi FSÍ. Með fyrirkomulaginu verður það skýrara hvaða réttindi þjálfarar 
hafa, hvaða getustig þeir mega vinna með í þjálfun og þeir megi fylgja á mótum FSÍ. Einnig þarf að 
huga að því hvort að hægt sé að þróa stuðnings- og eftirlitskerfi innan aðildarfélaganna þar sem að 
þjálfarar fái verknámskennara eða yfirþjálfara innan síns félags eftir ákveðin námskeið sem og að 



 

  

fjöldi þjálfunartíma séu skráðir fyrir hvern og einn þjálfara sem hluti af framgangi í 
þjálfunarmenntunarkerfinu sem og til launa. 
Næstu verkefni eru að vinna námsefni í sérgreinahluta 2C og klára námskrá á stigi 3 þar sem 
námsefnið tengist hvað mest þjálfun á efsta stigi fimleika sem og starfi yfirþjálfara. Einnig þarf að 
vinna námsefni til kennslu í verklegum hlutum bæði á bóklegu og rafrænu formi og nýta margmiðlun 
á sem bestan hátt til að koma kennsluefninu til skila sem gæti t.d. nýst vel til fjarnáms og 
verkefnavinnu á efri stigum þjálfarakerfisins. Hér eru tækifæri og mikil hagur fyrir útbreiðslu fimleika 
hérlendis og þjálfaramenntunarkerfið að koma á samstarfi við háskóla og framhaldskóla hvað varðar 
kennslu fimleika sem og hvað varðar kennslu og gerð námsefnis á sérgreinahlutum FSÍ. Slíkt samstarf 
myndi styrkja stoðir fimleika á öllum stigum. Þegar hefur verið hugað að slíku samstarfi og 
viðbrögðin verið jákvæð og mikilvægt að haldið sé áfram á þeirri braut. Einnig mætti ýta undir þá 
þróun að nemar á háskólastigi geri rannsóknar- og lokaverkefni tengd fimleikum. 
Námskeiðahald á árinu var fjölbreytt og starfsárið hófst um miðjan ágúst með 
endurmenntunarnámskeiði fyrir íþróttakennara sem haldið var í þriðja sinn og eru óskir um 
framhaldsnámskeið því tengt. Í byrjun tímabilsins var í fyrsta sinn haldin sameiginlegur Fræðsludagur 
FSÍ þar sem fjallað var um ýmis mikilvæg málefni sem koma að þjálfun barna og unglinga s.s. 
Verndum börnin frá Æskulýðsvettvangnum, fræðsla um siðferði, siðareglur og ábyrgð íþróttafélaga, 
foreldra og þjálfara, hollar lífsvenjur og öryggisþætti tengda fimleikaþjálfun, uppbyggingu skóla- og 
íþróttastarfs í landinu. Hugmyndin var að fá saman alla starfandi fimleikaþjálfara og annað starfsfólk 
félaganna í sameiginlega fræðslu og tengist dagurinn einnig skráningu í Leyfiskerfi FSÍ. Þessi nýjung 
mæltist vel fyrir og verður viðburðurinn vonandi þróaður frekar og haldin árlega til að stilla saman 
strengi svo að hreyfingin gangi í takt á sem flestum sviðum. Nýtt og langþráð námskeið leit dagsins 
ljós að hausti um kennslu leikskólahópa í fimleikum og mun það einnig verða þróað frekar í 
framtíðinni enda mikil þörf á slíku námskeiði þar sem fimleikaskólar 3-5 ára barna hafa lengi verið 
vinsælir og fimleikar eru oft fyrsta íþróttagrein sem íslensk börn taka þátt í. Tveir nýir 
námskeiðshlutar á stigi 2 voru kenndir í september 2017 og janúar 2018 alls 40 kennslustundir þar 
sem sérfræðingar í íþróttasálfræði, sjúkraþjálfun, þjálffræðum og fimleikaþjálfun voru kallaðir til.  
Ýmsar nýjungar voru prófaðar í kennslunni m.a. að senda nemendum fyrirlestra og kennsluefni fyrir 
námskeiðin sem íhlutun og undirbúningur, einnig voru þátttakendur beðnir um að meta námskeiðin 
rafrænt og hefur fræðslustjóri umsjón með þeim gögnum. Námskeið á starfsárinu voru nokkuð vel 
sótt og hér er yfirlit yfir helstu námskeið og þátttöku. 
 

  



 

  

 
Námskeið FSÍ á starfstímabilinu 2017 ς 2018 
 
Dagsetning Námskeið Tíma-

fjöldi 
Staður Fjöldi 

þátttakenda 

2017     

17.8  Grunnþjálfun fimleika í grunnskólum 8 Kópavogur 12 

26.8 Fræðsludagur FSÍ 6 Kópavogur 165 

 1.9 Móttaka stig 1 hópfimleikar  8 Akureyri 4 

 1.9 Móttaka stig 1 hópfimleikar 8 Reykjavík 8 

 2. ς 3.9 Sérgreinahluti FSÍ 1A  20 Reykjavík 
Hafnarfjörður 

39 

 2. ς 3.9 Þjálfun leikskólahópa 3-5 ára 8 Reykjavík 
Kópavogur 

19 

 9. ς 10.9 Sérgreinahluti FSÍ 2B hluti I 20 Reykjavík 
Kópavogur 

34 

13. ς 17.9 Dómaranámskeið áhaldafimleikar 
kvenna TKV landsdómarar 
framhaldsnámskeið D og E dómarar 

30 Reykjavík 41 

25.9 Próftaka dómaranámskeið 
áhaldafimleikar kvenna D og E dómarar 

5 Reykjavík 41 

14. ς 15.10 Sérgreinahluti FSÍ 1C  20 Reykjavík 
Garðabær 
Keflavík 

50 

1.11- 1.12 Próftaka móttaka stig 1 hópfimleikar  Reykjavík 
Akureyri 

12 

2018     

 6. ς 7.1  Sérgreinahluti FSÍ 2B hluti II 20 Reykjavík 34 

13. ς 14.1 Sérgreinahluti FSÍ 1B  20 Reykjavík 
Hafnarfjörður 

45 

13. ς 14.1 Sérgreinahluti FSÍ 2A 20 Reykjavík 
Hafnarfjörður 

23 

17. ς 21.1 Dómaranámskeið og próftaka í 
hópfimleikum, endurnýjun og nýjir 
dómarar 

40 Reykjavík 
Keflavík 

84 

24. ς 28.1 Dómaranámskeið og próftaka í 
hópfimleikum, endurnýjun og nýjir 
dómarar 

40 Egilsstaðir 15 

17. - 18.2 Sérgreinahluti FSÍ 1A 20 Reykjavík 
Garðabær 

Hafnarfjörður 

36 



 

  

 
Fyrirlesarar og kennarar vetrarins fá kærar þakkir fyrir sín góðu störf, Anna Sóley Jensdóttir, Auður 
Ólafsdóttir, Auður Inga Þorsteinsdóttir, Axel Ólafur Þórhannesson, Berglind Pétursdóttir, Bergþóra 
Kristín Ingvarsdóttir, Bjarni Gíslason, Björn Björnsson, Erla Ormarsdóttir, Fanney Magnúsdóttir, 
Guðjón Einar Guðmundsson, Guðmundur Þór Brynjólfsson, Hafrún Kristjánsdóttir, Helgi Héðinsson 
Henrik Pilgaard, Hildur Ketilsdóttir, Hlín Bjarnadóttir, Íris Mist Magnúsdóttir, Íris Svavarsdóttir, 
Kristinn Þór Guðlaugsson, Lína Ágústsdóttir, Michael Hyung Suk Johannsson, Olga Bjarnadóttir, 
Ragnar Magnús Þorsteinsson, Sandra Dögg Árnadóttir, Selma Birna Úlfarsdóttir, Sesselja Jarvela, Sif 
Pálsdóttir, Sólveig Jónsdóttir, Stefanía Eyþórsdóttir, Stefán Þór Friðriksson, Svava Björg Örlygsdóttir, 
Sæunn Viggósdóttir, Tanja Birgisdóttir, Yrsa Ívarsdóttir, Þorbjörg Sveinsdóttir, Þorgeir Ívarsson og 
Þórdís Ólafsdóttir. 
 

Tölfræði 
Á 50 ára afmæli FSÍ og á 20 ára starfsafmæli fræðslunefndar þá er við hæfi að birta samantekt á 
fjölda þjálfaranámskeiða og þátttöku á þeim frá hausti árið 1999 frá þeim tíma sem að sérsambönd 
ÍSÍ hófu að kenna sérgreinahluta sem hluta af þjálfunarmenntakerfi ÍSÍ en það er óhætt að segja að 
þar hefur fimleikasambandið verið fremst í flokki hvað varðar fjölda námskeiða og þátttöku. 
 
Fjöldi námskeiða og þátttaka á þjálfaranámskeiðum í sérgreinahluta FSÍ frá 1999 til maí 2018 

Námskeið Fjöldi námskeiða Fjöldi þátttakenda/námskeið 

Sérgreinahluti 1A 40 1230 

Sérgreinahluti 1B 18 579 

Sérgreinahluti 1C 19 528 

Sérgreinahluti 2A 8 199 

Sérgreinahluti 2B* 1 29  

Sérgreinahluti 2C* 2 38 

Sérgreinahluti 2B hluti I og II** 1 34 
*voru toppþjálfaranámskeið í áhalda- og hópfimleikum, ** nýtt námskeið í sérgreinahluta FSÍ 2017-2018 
 

Móttökunámskeið í hópfimleikum frá 2010 til maí 2018 

Námskeið Fjöldi námskeiða Fjöldi þátttakenda/námskeið 

Trampólín móttaka stig 1* 4 68 

Trampólín móttaka stig 2* 1 14 

Móttaka dýna og trampólín 
stig 1  

9 165 

Móttaka dýna og trampólín 
stig 2 

4 78 

*eldri námskeið í móttöku hópfimleika, móttaka á dýnu og trampólíni stig 1 og 2 tóku við af því 

 
Fræðslunefnd hefur í gegnum tíðina einnig haldið námskeið utan þjálfaramenntunarkerfisins bæði 
styttri valnámskeið og lengri námskeið s.s. toppþjálfaranámskeið í áhalda- og hópfimleikum. Hluti 
þessarar kennslu mun nú fara á efri stig kerfisins og mikilvægt er að vinna slík námskeið í samræmi 
við afreksstefnu FSÍ og fá reglulega til leiks gestakennara frá alþjóðasamböndunum FIG og UEG.  



 

  

Framtíðarsýn 
Stefnt er að gerð styttri valnámskeiða um afmarkað efni og einnig með frekari útbreiðslu fimleika í 
huga til að sinna sem flestum hópum hérlendis. Má þar nefna námskeið varðandi almenna fimleika, 
fimleika fatlaðra, fimleika í skólakerfinu, fimleika sem heilsurækt fyrir fólk á öllum aldri og 
getustigum og kóreógrafíu í fimleikum. Hér þarf góða samvinnu stjórnar, fagnefnda og aðildarfélaga 
FSÍ til að auka útbreiðslu fimleika og þekkingu á greininni. Ekki síst til að gera íþróttagreinina 
traustsins verða og meira sýnilega á jákvæðan hátt. Fimleikahreyfingin á að hafa það markmið að 
vera leiðandi varðandi forvarnir og heilbrigði hvað varðar holla lífshætti tengda íþróttaiðkun. Taka á 
þann hátt þátt í því að bæta lýðheilsu og gæta að heilsu iðkenda í fimleikum út frá öllum þáttum.  
Nefndin vill ítreka mikilvægi þess að sambandið verji auknu fjármagni til fræðslumála til að halda 
áfram að þróa greinina og byggja upp á jákvæðan hátt enda fimleikar þriðja fjölmennasta 
íþróttagrein landsins þar sem þátttaka kvenna er mest af öllum greinum. Það er von nefndarfólks að 
framganga þróunar á kennsluefni og útbreiðslu gangi hratt og vel fyrir sig og mikilvægt er að stefna 
sambandsins sé skýr og unnið sé markvisst í þeim verkefnum sem framundan eru fimleikunum til 
framdráttar. 

 
 

Þakkir 
Nefndin vill þakka öllum þeim sem komu að fræðslumálum sambandsins, fyrirlesurum, kennurum og 
sýnendum á námskeiðum og þeim félögum sem útveguðu húsnæði til kennslu. Við þökkum þeim 
fjölmörgu áhugasömu þátttakendum sem sóttu námskeiðin fyrir sitt framlag og að lokum viljum við 
þakka fræðslustjóra FSÍ Helgu Svönu Ólafsdóttur og öðru starfsfólki á skrifstofu FSÍ samstarfið í 
gegnum tíðina. Megi fræðslumálin vera áfram fagleg og í forgangi hjá FSÍ. 
 
Fyrir hönd fræðslunefndar FSÍ 
Hlín Bjarnadóttir 
 
  



 

  

Skýrsla FFA, nefndar um Fimleika fyrir Alla 
Starfsárið 2017 - 2018 
 

Á ársþingi Fimleikasambands Íslands 2016 voru eftirtaldir skipaðir/kosnir í nefnd FFA: 
Hlíf Þorgeirsdóttir, formaður / Guðrún Tryggvadóttir tók við sem formaður í janúar 2018 
Sæunn Viggósdóttir varaformaður                                                                               
Guðrún Tryggvadóttir ritari 
Eva Hrund Gunnardóttir 
Dagbjört Heiða Hermannsdóttir 

 

Almenn störf nefndarinnar 
Fimleika fyrir Alla hópar hafa  sprottið upp í mörgum félögum nú síðustu ár.  Eitt af okkar hlutverkum 
í FFA er að styðja þessa hópa og hefur nefndin síðast liðin ár boðist til að koma og fræða félög og 
hjálpa þeim af stað til að efla Fimleika fyrir Alla í þeira félagi.  

Nefnd FFA vann aðalega að skipulagningu og undirbúningi fyrir EUROGYM og Golden Age á þessu 
tímabili. Haldnir voru kynningarfundir fyrir félögin sem og fundir fyrir þjálfara sem fara með hópa á 
Golden Age.  

 

 

 
European Gym For Life Challenge (EGFL) 
Í Liege í Belgíu verður haldið í fyrsta skiptið EGFL daginn fyrir EUROGYM þangað er áætlað að yfir 800 
iðkendur komi og taki þátt. Ísland á sína fulltrúa þar en lið frá Hamri ætlar að taka af skarið og vera 
fulltrúar okkar í fyrstu keppninni. Við óskum liði Hamars góðs gengis. 



 

  

EUROGYM (EG) 
Í júlí 2018 fer 160 manna hópur frá 7 aðildarfélögum á EUROGYM í Liege í Belgíu.  
Þessi hátíð er nú haldin í 11. skiptið og virðast Belgar vera alveg með skipulagninguna á tæru enda í 
annað skiptið sem hátíðin er haldin í Belgíu.  
Íslensku þátttakendurnir koma frá Fjölni, Fylki, Gerplu, Gróttu, Hamri, Selfossi og Stjörnunni. 
 
Farastjórar FSÍ í ferðinni verða Helga Svana Ólafsdóttir, Eva Hrund Gunnarsdóttir og Íris 
Svavarsdóttir. 

Við óskum þátttakendum góðrar ferðar og vonum að þau skemmti sér vel Ṱ 

 
GOLDEN AGE (GA) 
FSÍ verður með stóran hóp á Golden Age fimleikahátíð fyrir 50 ára og eldri sem haldin verður í Pesaro 
á Ítalíu í haust.  Nú förum við með 4 hópa; Faban frá Akranesi, Leikfimihóp Sóleyjar Jóhannesdóttur, 
Hóp frá Ármanni og nýr hópur úr Kramhúsinu.   
Ítalir eru að halda hátíðina í annað skiptið og verður hún því væntanlega vel skipulögð .  
Farastjórar í ferðinni verða: Guðrún Tryggvadóttir, Hrefna Hlín Sveinbjörnsdóttir og Helga Svana 
Ólafsdóttir. 

 

FIMLEIKALÍF 

Til stóð að halda sýningarkeppnina Fimleikalíf á Akureyri í vor. Horfið hefur verið frá því og verður 
Fimleikalíf hluti af Unglingalandsmóti Ungmennafélags Íslands sem haldið er í Þorlákshöfn um 
Verslunarmannahelgina. 
Hátíðin var haldin með þessu fyrirkomulagi árið 2017 og heppnaðist það vel og verður áhugavert að 
sjá hvort þetta fyrirkomulag sé jafnvel komið til að vera. 
 
Við í FFA erum tilbúin að hjálpa félögum af stað til að efla starf sitt á sviði FFA, með t.d. fræðslukvöldi 
fyrir þjálfara og stjórnarfólk.  
 

 

Munið að Fimleikar fyrir Alla eru fyrir ALLA 

Með fimleika kveðju, 

Nefnd FFA 



 

  

Skýrsla landsliðsþjálfara í áhaldafimleikum kvenna 
Starfsárið 2017 ς 2018 
 
Almenn störf 
Þorbjörg Gísladóttir landsliðsþjálfari U 16 og Guðmundur Brynjólfsson A- landsliðsþjálfari kvenna 
hófu störf í lok sumars 2017 og hafa unnið í samvinnu við afreksstjóra FSÍ og landsliðsnefnd. 
Landsliðsþjálfara hafa valið í úrvalshópa í báðum aldursflokkum, æfingahópa fyrir ákveðin verkefni 
og landslið. Val í landslið er gert í samráði við landsliðsnefnd. Landsliðsþjálfarar velja einnig þjálfara í 
landsliðsverkefni. 
 

Val í landslið 
Valið er í landslið eftir frammistöðu á mótum, innihaldi æfinga, stöðugleika og frammistöðu á 
landsliðsæfingum. Í aðdraganda landsliðsverkefna eru svo dæmdar landsliðsæfingar (æfingamót). 

 

 
 
Landsliðsverkefni haust 2017 

¶ HM Montreal. 3 konur sendar, keppt í fjölþraut og á einstökum áhöldum 

¶ NEM Færeyjar 2. Sæti í liðakeppni, 2 sæti í fjölþraut, 2. Sæti á slá og 2. Sæti á tvíslá 

¶ Heimsbikarmót Cottbus. 1 kona send á einstök áhöld (tvíslá, slá) 

¶ Top Gym Belgía. 2 unglingar sendir, keppt í fjölþraut og einstökum áhöldum  

 



 

  

Úrvalshópar 
Eftir að keppnistímabili 2017 var lokið var öllum keppendum í kvennaflokki í frjálsum æfingum og 
stúlkum fæddum 2005-2003 sem kepptu í frjálsum æfingum eða fengu yfir 40 stig í 1.þrepi á 
haustmóti 2017 boðið að mæta á æfingahelgi. Félögin voru jafnframt hvött til að hafa samband ef 
þau teldu að fleiri stúlkur/konur ættu heima á listanum.  Á þessari æfingahelgi var þrekpróf, 
æfingapróf, námskeið í listfengi og fundur þar sem farið var yfir hvað það felur í sér að vera í landsliði 
og hvaða verkefni eru fram undan. Niðurstöður þrek og æfingaprófs ákvörðuðu svo hverjar tóku sæti 
í úrvalshópi fyrir veturinn 2018. 
30 mættu í kvennaflokki og 12 fengu sæti í úrvalshópi kvenna 
30 mættu í unglingaflokki og 10 fengu sæti í úrvalshópi unglinga 
Samhliða æfingahelgi var haldin þjálfarafundur þar sem farið var yfir næstu verkefni, hvenær og 
hvernig verði valið í þau. 
 

 
 

Guðmundur Þór Brynjólfsson, landliðsþjálfari kvenna 

Þorbjörg Gísladóttir, landliðsþjálfari stúlkna 

 

 

  


